
Кулун тутар 31 күнүгэр
Д.Ф.Ходулов аатынан Норуот
айымньытын дьиэтигэр улуус
бэтэрээннэрин сэбиэтин пленума
ыытылынна. Бу күн 31
нэһилиэктэн 70-тан тахса бэтэ-
рээннэр сэбиэттэрин
бэрэссэдээтэллэрэ, чилиэннэрэ
муһуннулар. Пленумҥа үүнэр
көлүөнэ ыччаты дойдуга бэриниилээх
буолууга үөрэтэр-иитэр, үлэлэри
хайдах торумнаан ыытар туһунан
сүбэлэһии тэрилиннэ. Пленуму
улуустааҕы социальнай харысхал-
лаах буолууга управление
салайааччыта Иван Шестаков иилээн-
саҕалаан ыытта.  

Тэрээһиҥҥэ Бүлүү уонна Ньурба
улуустарыттан бэтэрээннэр сэбиэттэ-
рин чилиэннэрэ
ыалдьыттаатылар.Улуус баһылыга
Николай Старостин улуус аҕам
саастаахтарын кытта үлэлэһиигэ,
кинилэри олоххо көҕүлүүргэ араас
тэрээһиннэри сүүрэн-көтөн ыытар,
тэрийэр итиэннэ сүбэ-ама буолан
көмөлөһөр дьоммутунан, улуустааҕы
бэтэрээннэр сэбиэттэрин бэрэссэдээ-
тэлэ Маргарита Максимованан уонна
«Ытык сүбэ» бэрэссэдээтэлинэн
Василий Эверстовынан киэн туттабыт
диэтэ. Быйыл ыытыллыахтаах бэлиэ
түгэннэргэ сиһилии тохтоото. Бочуоту-
най грамоталары Иван Ермолаевка
(Төхтүр) уонна Мария Прокопьеваҕа
(1 Тыыллыма) туттарда.  

Улуустааҕы бэтэрээннэр сэбиэттэ-
ригэр бэрэссэдээтэлинэн 2009
сыллаахтан хорутуулаахтык үлэлии-
хамсыы сылдьар Маргарита Макси-
мова дакылаатыгар сэрии, тыыл
бэтэрээннэрин, огдооболорун
үйэтитиигэ уонна оҕолору, ыччаттары
байыаннай-патриоттуу тыыҥҥа

иитиигэ үлэлэрин туһунан кэпсээтэ. 
Бэтэрээннэр сэбиэттэрин

бэрэссэдээтэллэрэ Нөөрүктээйиттэн
Светлана Сивцева, Дьабыылтан
Роман Баишев бэйэлэрин үлэлэрин
туһунан сырдаттылар. Быйыл саҥа
тэриллибит «Доблесть» түмсүү
бэрэссэдээтэлэ, улуустааҕы үөрэх
управлениетын исписэлииһэ Николай
Семенов Чечняҕа, Афганистаҥҥа,
Алжир, Эфиопия курдук дойдуларга
сэриигэ сылдьыбыт бэтэрээннэр
интэриэстэрин көмүскээһиҥҥэ
үлэлэрин туһунан сиһилии
билиһиннэрдэ. Үөрэх управлениетын
начаалынньыгын солбуйааччы Вера
Тимофеева Ф.К.Попов аатынан
Баатара оскуолатын кадет кылааһын
уолаттарын үрдүк ситиһиилэрин,
үөрэнээччилэргэ аналлаах араас
хабааннаах сүлүөттэр, күрэхтэһиилэр
быыстала суох ыытыллалларын
кэпсээтэ. Улуустааҕы ыччат уонна
дьиэ кэргэн дьыалаларыгар управле-
ние салайааччыта Константин
Захаров түөлбэнэн үлэлэр
тустарынан сырдатта. Бэтэрээннэргэ
оҥоһуллар социальнай өҥөлөр,
көмөлөр тустарынан социальнай
харысхал управлениетын начаа-
лынньыгын солбуйааччы Александр
Игнатьев, улууска 9880 биэнсийэлээх
баарын итиэннэ ааспыт сылга 750 ‒
800 киһи эбиллибитин туһунан Биэн-
сийэ пуондатын управлениетын сала-
йааччыта Альбина Григорьева, «Ытык
сүбэ» үлэтин-хамнаһын туһунан
улуустааҕы түмсүү бэрэссэдээтэлэ
Василий Эверстов кэпсээтилэр. 

Кулун тутар 20 күнүгэр Хотун
Төҥүлүгэ өрөспүүбүлүкэтээҕи
«Снежный барс» байыаннай-успуорт
оонньуулара XVIII төгүлүн
ыалдьыттары көрүстэ. Оонньуулар
Сэбиэскэй Сойуус Дьоруойа
Н.С.Степанов төрөөбүтэ 95
сылыгар ананна. 

Өрөспүүбүлүкэ 17 улууһуттан «Эрэл»
(Амма), «Сокол» (Горнай), «Искра»
(Ньурба), «Молодая гвардия» (Бүлүү),
«Мужество» (Хаҥалас), «Мамонт»
(Дьокуускай), «Десантник» (Үөһээ Бүлүү),
«Таатта» (Таатта), «Беркут» (Чурапчы),
«Эдэр десантник» (Алдан), «Легион»
(Өлүөхүмэ), «Бригантина» (Сунтаар),
«Мүрү» (Уус Алдан), «Бэдэр» (Нам),
«Норд» (Жатай) хамаандалар
кытыннылар. Биһиги улууспут чиэһин
Баатара «Кадеттар» (сал. Анатолий
Сосин) уонна  Аллараа Бэстээх 2 №-дээх
орто оскуолатын «Факел» (сал. Андрей
Нестерев) хамаандалара көмүскээтилэр. 

«Снежный барс» күрэхтэһиини СӨ
Үөрэҕириигэ уонна наукаҕа
министиэристибэтэ, өрөспүүбүлүкэтээҕи
эбии үөрэхтээһин тэрийдилэр. Үөрүүлээх
аһыыга байыаннай параады РФ
Сэбилэниилээх Күүстэрин Саха
сиринээҕи салаатын бэрэссэдээтэлэ
подполковник В.Н.Павлов хамаандалаан
киллэрдэ. Сүрүн судьуйанан СӨ
байыаннай комиссарын көмөлөһөөччүтэ
Н.Г.Гребенников үлэлэстэ. Эҕэрдэ
тыллары Мэҥэ Хаҥалас оройуонун
баһылыгын социальнай боппуруостарга
солбуйааччы Иван Птицын, Сэбиэскэй
Сойуус Дьоруойа Николай Саввич Степа-
нов биир дойдулаахтарын ааттарыттан
Бүлүү 3 №-дээх оскуолатын дириэктэрэ

Н.В.Афанасьев эттилэр. Оонньуу
былааҕын көтөҕөр чиэс былырыыҥҥы
оонньуу кыайыылаах хамаандатын
хамандыырыгар, Баатара орто
оскуолатын үөрэнээччитигэр Гриша
Кривошапкиҥҥа сүктэрилиннэ. 

«Ратные страницы истории»
түһүмэххэ билиини тургутууга
«Кадеттар» хамаанда таҕыста. Салгыы
кэккэнэн хаамыыга, «Статен в строю,
силен в бою» хамаанданы толорууга, АК-
74 аптамааты ыһыыга, хомуйууга, апта-
мааты иитиигэ, буулдьанан ытыыга,
хайыһарынан эстэпиэтэҕэ,
араадьыйанан сибээскэ, күүһү-күдэҕи
көрдөрөр кэлим хамсаныыларга,
сүүрүүгэ күрэхтэстилэр. 

Үс күннээх оонньуу түмүгүнэн
муҥутуур кыайыылааҕынан Баатара
орто оскуолатын «Кадеттар» хамаандата
(сал. А.Е.Сосин) тахсар чиэстэннэ. Уус
Алдан оройуонуттан Мүрү 1 №-дээх
оскуолатыттан «Мүрү» хамаандата (сал.
Н.С.Андросов) иккис, Аллараа Бэстээх 2
№-дээх оскуолатын «Факел» хамаандата
(сал. А.А.Нестерев) үһүс миэстэ буолары
ситистилэр. «Бастыҥ хамандыыр» аат
Баатара орто оскуолатын 9 кылааһын
үөрэнээччитэ, кадет Гриша
Кривошапкиҥҥа туттарылынна. 

Үс күннээх өрөспүүбүлүкэтээҕи
оонньуу Төҥүлүгэ «Аляска‒Сибиир»
пааматынньыгар өйдөбүнньүк гирлянда
ууруунан түмүктэннэ.

саргылана тихонова,
төҥүлү орто оскуолатын
дириэктэри иитэр үлэҕэ

солбуйааччы. 

2017 cыл, муус устар 5 күнэ, сэрэдэ №24 (112221)

Үлэ харыстабылыгар
аналлаах ый

биллэрилиннэ
Муус устар 1‒30 күннэригэр

өрөспүүбүлүкэҕэ Үлэ харыстабылыгар
аналлаах ый биллэриллиитин
чэрчитинэн улууспутугар итинник ый
үлэҕэ-хамнаска куттал суох буолуутун
усулуобуйатын тупсарар, дэҥи-оһолу
сэрэтэр-өйдөтөр соруктаах
ыытыллар.

Анал былаанынан тэрээһиннэр ыытыл-
лыахтара. Тэрилтэлэринэн сылдьан
хамыыһыйаҕа эппиэтинэстээхтэр үлэ хары-
стабылын боппуруостарынан
докумуоннары бэрэбиэркэлиэхтэрэ. 

Нэһилиэк баһылыктарыгар, тэрилтэлэр
салайааччыларын үлэ харыстабылыгар
хамыыһыйа састаабын, эппиэтинэстээхтэри
саҥардарга, сааһылыырга, үлэһиттэргэ
иһитиннэриилэри оҥорорго соруктар туру-
орулуннулар.    

Миниистир 
антон сафронов

улууспутугар сырыыта
Оройуон баһылыга Николай Старостин СӨ

Инвестицияҕа сайдыыга уонна
предпринимательствоҕа миниистирэ Антон
Афанасьевич Сафроновы кытта үлэҕэ-хамнаска
былааннары кэпсэтиһэ Дьокуускайтан кэлэ
сырытта. 

Муус устар 2 күнүгэр миниистир Төҥүлүгэ
предпринимателлэри кытта көрүстэ. Онно Илин эҥэргэ
предпринимательство, өҥөнү оҥоруу хайысхатын
сайдыытын боппуруостарын тула кэпсэтистилэр.
Антон Александрович успуорт оскуолатын дьиэтигэр-
уотугар сылдьан балаһыанньаны билистэ.   

Муус устар 6 күнүгэр А.А.Сафронов Аллараа
Бэстээххэ ыытыллыахтаах өрөспүүбүлүкэтээҕи
Инвестиционнай пуорум үлэтигэр-хамнаһыгар кыттан
предпринимателлэри кытта бииргэ үлэлэһэр
былааннаах. Пуорумҥа Амур уобалаһыттан дэлэгэ-
эссийэ кэлэн кыттыыны ылара былааннанар. 

тэттик 

Баатара  кадеттара
Бастаатылар

ҮӨрҮҮлээх сонун

улуус 
бэтэрээннэрин

сэбиэтин пленумугар

уопсастыбаннай тэрилтэлэргэ

КыстыК этэҥҥэ аһарыллар
Улууска ОДьКХ тэрилтэтигэр, кыра алдьаныыны-

кээһэниини аахсыбатахха, үлэ-хамнас кэминэн баран
иһэрин начаалынньык Илья Ильин иһитиннэрэр. Сыымахха,
Дойдуга, Моорукка, Аллараа Бэстээххэ электроуот
хастыы эмэ чаас араарыллан сылааһы биэриини
атахтаабыт. 

Билигин Кангаласстан нэһилиэктэргэ чох саппааһын таһыы
үлэтэ күүскэ ыытыллар. Өрүс суола сабыллыан иннинэ муус устар
7 күнүгэр диэри массыыналарынан таһан бүтэрэр
соруктаахтарын кэпсиир. Билиҥҥитэ 2401 туонна чох ситэ
таһылла илик. Чыамайыкыга диэри тустаах нуорма чох
тиэрдиллибит. Онон Наахараҕа 1700, Бырамаҕа 426 туонна
таһыллара хаалбыт. 

Тыа хаһаайыстыбатын салаатыгар кыстык хаамыытын
туһунан начаалынньык Иван Аргунов иһитиннэрбитинэн, сүөһү-
ас кыстыгы этэҥҥэ туоратыллан эрэр, ол гынан баран түмүгү
оҥорор билигин өссө да эрдэ. Дороххой аһылыгынан
хааччыллыыга хонтуруол күүстээх. Ааспыт нэдиэлэ түмүгүнэн,
2300-кэ ынах төрөөбүт. Былырыыҥҥы дьылы кытта тэҥнээн
көрдөххө, 650-чэ төрүөҕүнэн элбэх. Төрөөһүн эрдэлээн иһэр диэн
сабаҕаланар.   



Дьокуускай куораттан
өрөспүүбүлүкэтээҕи бэтэрээннэр сэби-
эттэрин бэрэссэдээтэлин солбуйааччы
Никита Ноев быйыл сэбиэт
тэриллибитэ 30 сылын бэлиэтиир
тэрээһиннэр ыытыллыахтара диэтэ.
Кини «Доблесть» диэн түмсүү
тэриллибитин хайҕаата уонна
кэлэктиибинэн сайаапка түһэрэн
өрөспүүбүлүкэтээҕи сэбиэккэ киириҥ
диэн сүбэлээтэ итиэннэ «СӨ Бочуотта-
ах бэтэрээнэ» анал бэлиэни Маргарита
Кривошапкинаҕа, өрөспүүбүлүкэтээҕи
«Ыччат ‒ биһиги инникибит» диэн
куонкуруска улууспут ситиһиилээхтик
кыттыбытынан анал бирииһи уонна
Махтал суругу Маргарита
Михайловнаҕа туттарда. 

«Победа» өрөспүүбүлүкэтээҕи
түмсүү бэрэссэдээтэлин солбуйааччы
Наталья Васильева  бэтэрээн сэбиэтин
кытта ыкса үлэлэһэр улуус
дьаһалтатыгар уонна Маргарита
Максимоваҕа махталын тиэртэ,
бойобуой дьайыылар кыттыылааҕар
Егор Шариҥҥа грамотаны туттарда. 

Ньурба улууһун бэтэрээннэрин
сэбиэтин бэрэссэдээтэлэ Ким Федоров
эҕэрдэлээтэ, Бүлүү улууһун бэтэрэ-
эннэрин сэбиэтин бэрэссэдээтэлэ Гера-
сим Солтуев ыраах улуустан 14 киһи
буолан уопут атастаһа кэлбиттэрин эттэ
уонна сэмэй бэлэхтэрин туттартаата. 

Социальнай харысхал управление-
тын грамотатын Павел Жирковка, Биэн-
сийэ управлениетын грамотата Клавдия
Исаковаҕа туттарылыннылар.  

Пленум түмүгүнэн резолюция
ылылынна. Быйыл оскуола оҕолорун
кытыннаран пааматынньыктары, иски-
биэрдэри тупсарыы, тыыл
бэтэрээннэрин туһунан кинигэни
таһаарыы, нэһилиэктэргэ дойдуга бэри-
ниилээх буолуу, патриоттуу тыыны
көҕүлүүр щиттэри туруоруу,
«Юнармия» диэн хамсааһыны бары
оскуолаларга тарҕатыы, «Доблесть»
түмсүү юридическай устаабын
оҥорууну ситиһии, «Үйэлэргэ

өйдөбүнньүк» кинигэни, альбом-
кинигэлэри таһаарыы, Аллараа Бэстэ-
эххэ тутулла турар Буойуттар
монуменнарын Илин эҥэр улуустарын
кыттыһыннаран туран, оҥорторуу боп-
пуруостара туруорулуннулар. 

Саалаҕа мустубут дьону улууспут
көхтөөх аҕам саастаахтара бэртээхэй
кэнсиэринэн эҕэрдэлээтилэр.

Бу күн ыалдьыттар Майа сэлиэннь-
этигэр олорор сэрии бэтэрээннэригэр
Василий Прокопьевка, Прокопий Оси-
повка, Иван Ивановка ыалдьыттыы
сырыттылар.

Виктория БЕЛОЛЮБСКАЯ.     

барыллааҺын КуоластааҺын

1971 сыл тохсунньу 3 күнүгэр Моорук нэһилиэгэр төрөөбүтэ. 
Аҕата Прокопий Константинович олоҕун устатыгар

үөрэҕирии эйгэтигэр ‒ оскуолаҕа дириэктэринэн уонна үөрэх
тэрилтэлэрин идэлээх сойуустарыгар бэрэссэдээтэлинэн
үлэлээбитэ.

Ийэтэ Александра Николаевна суһал медицинскэй көмө
ыстаарсай биэлсэринэн, диспетчеринэн нэһилиэнньэ
доруобуйатын харыстабылыгар үлэлээбитэ.

Николай Старостин 1978‒1988 сс. Майа орто оскуолатыгар
үөрэммитэ. Оскуола кэнниттэн Дьокуускайга Тыа
хаһаайыстыбатын техникумугар зоотехническэй салааҕа үөрэнэ
киирбитэ.

1989 с. ыам ыйыгар Сэбиэскэй Аармыйа кэккэтигэр ытык
иэһин төлүү барбыта. Икки сыл толору Забайкальскай
байыаннай уокурук пограничнай чааһыгар үтүө суобастаахтык
сулууспалаан, «Кыраныыссаҕа сулууспа туйгуна» үрдүк аатын
сүкпүтэ.

Аармыйа кэнниттэн олох-дьаһах, коммунальнай
хаһаайыстыбатыгар үлэлээбитэ. Салгыы Дьокуускайдааҕы Үп-
экономика коллеһыгар үөрэнэн, 1995 с. коллеһы «кыһыл
дипломунан» бүтэрбитэ. СӨ Үпкэ министиэристибэтигэр
территориятааҕы үбүлээһин боппуруостарын отделыгар үлэҕэ
киирбитэ.

2000‒2005 сс. Үөһэ Дьааҥытааҕы финансовай-казначейскай
управление салайааччытынан үлэлээбитэ.

2005 сыллаахха төрөөбүт улууһугар эргиллэн кэлэн, улуус
баһылыгын экономикаҕа солбуйааччытынан үлэтин
саҕалаабыта.

2007 сылтан Мэҥэ Хаҥалас улууһун баһылыгын бастакы сол-
буйааччытынан анаммыта.

2010 сыллаахха Судаарыстыбаннай сулууспа Россиятааҕы
академиятыгар «Эрэгийиэн сайдыытын салайыы» идэтигэр
үөрэнэн бүтэрбитэ.

2012 сыл ыам ыйыттан Мэҥэ Хаҥалас улууһун баһылыгынан
талыллан үлэлии сылдьар.

Николай Прокопьевич Саха Өрөспүүбүлүкэтин тустууга
федерациятын вице-президенэ, Мэҥэ Хаҥалас улууһун көҥүл
тустууга уонна буоксаҕа федерацияларын бэрэссэдээтэлэ.
Кэргэннээх, үс оҕолоох, үс сиэннээх. Кэргэнэ Ульяна Васильевна
РФ Нолуок сулууспатын Саха Өрөспүүбүлүкэтинээҕи 4 №-дээх
нолуок иниспиэксийэтин камеральнай бэрэбиэркэлээһин
отделыгар үлэлиир.

«Биир ньыгыл Россия» баартыйа чилиэнэ.

1978 с. олунньу 13 күнүгэр Мэҥэ Хаҥалас улууһун Майа
сэлиэнньэтигэр төрөөбүтэ. Аҕата – Дмитриев Дмитрий
Яковлевич, 1940 с.т., Ньурба улууһун Хорула сэлиэнньэтиттэн
төрүттээх, Мэҥэ Хаҥаласка тыа хаһаайыстыбатын
салалтатыгар сүрүн инженер-тутааччынан үлэлээбитэ. Ийэтэ –
Семенова Александра Афанасьевна, 1944 с.т., Чыамайыкыттан
төрүттээх, Мэҥэ Ханалас ветеринарнай станциятыгар серолог-
бырааһынан үлэлээбитэ. Яков Дмитриевич 1995 с. Майа орто
оскуолатын бүтэрээт, Дьокуускай куорат Үрдүкү гуманитарнай
колледж юридическай факультетыгар туттарсан киирбитэ.
Улууска үлэтин 1998 с. култуура салалтатыгар исписэлииһинэн
саҕалаабыта. 2003‒2006 сс. суут приставын толорооччутунан
үлэлээбитэ. 2006‒2012 сс. ‒ Мэҥэ Хаҥаластааҕы Сбербанк
отделениетын кредиккэ иниспиэктэрэ, юристконсультана. 2012

с. «Мэҥэ Хаҥалас улууһа» МО дьаһалтатыгар үлэлиир, 2013 с.
тэрээһин уонна быраап боппуруостарыгар отдел салайааччыта.
Үлэтин сүрүн хайысхата: нэһилиэктэр баһылыктарын уонна
олохтоох дьаһалталарын боломуочуйаларын толорууга ыкса
ситимнээхтик үлэни ыытыы; улуус дьаһалтатын үлэтигэр юри-
дическай боппуруостарга арыаллааһын; улуус дьаһалтата
ыытар тэрээһиннэрин тэрийсии; коррупцияны утары сэрэтэр-
өйдөтөр үлэни ыытыыга улуус дьаһалтатыттан эппиэтинэстээх.  

Үрдүк үөрэхтээх, юрист идэлээх. 2013 с. «Государственнай
уонна муниципальнай салайыы» идэтигэр эбии үөрэхтээһини
ааспыта. Кэргэннээх, үс оҕолоох. «Биир ньыгыл Россия»
баартыйаны өйөөччү.

1981 с. от ыйын 8 күнүгэр Мэҥэ Хаҥалас улууһун Нуораҕана
сэлиэнньэтигэр төрөөбүтэ. 1998 с. Дьабыыл орто оскуолатын
бүтэрбитэ. 2004 с. М.К.Аммосов аатынан Саха Государственнай
университетын омук тылыгар факультетын бүтэрэн, ньиэмэс
тылын уонна литературатын учууталын идэтин баһылаабыта.

2004‒2008 сс. ‒ Саха Өрөспүүбүлүкэтин Наукаларын
Академиятын младшай научнай үлэһитэ, 2008‒2010 сс. ‒
«Аэропорт Якутск» ГУП рекламаҕа отделын менеджерэ;

2010‒2012 сс. ‒ Саха Өрөспүүбүлүкэтин профессиональнай
үөрэхтээһиҥҥэ, каадыры бэлэмнээһиҥҥэ уонна аттарыыга
миниистирин көмөлөһөөччүтэ; 2012 сылтан билиҥҥээҥэ диэри
Саха Өрөспүүбүлүкэтин баһылыгын уонна
Бырабыыталыстыбатын салайааччытын көмөлөһөөччүтэ.
Кэргэннээх, икки оҕолоох. «Биир ньыгыл Россия» баартыйаны
өйөөччү.

2 “Эркэ э йи”2017  сыл, муус устар 5 күнэ, сэрэдэ туох? ханна? хаҺан?
Күндү улууспут олохтооҕо!

муус устар 9 күнүгэр «биир ньыгыл россия» политическай  баартыйа барыллааһын
куоластааһыныгар кыттан бэйэҥ хандьыдааккын өйөө!

бу күн сарсыарда 8.00 чаастан киэһэ 20.00 чааска диэри нэһилиэгиҥ 
быыбардыыр учаастагар пааспардаах кэлэн, хайа баартыйаҕа бааргыттан тутулуга суох

эбэтэр баартыйата суох да буоллаххына,
барыллааһын куоластааһыҥҥа куоластыыр бырааптааххын!

мэҥэ хаҥалас улууһугар барыллааһын куоластааһыҥҥа кыттаммыт
улууспут баһылыгын, 24 нэһилиэк баһылыктарыгар уонна дьокутааттарыгар

хандьыдааттары өйүүрбүтүн биллэрэбит

МЭҤЭ  ХАҤАЛАС  УЛУУҺУН  БАҺЫЛЫГАР 
БАРЫЛЛААҺЫН КУОЛАСТААҺЫҤҤА  ХАНДЬЫДААТТАР:

СТАРОСТИН Николай Прокопьевич

ДМИТРИЕВ Яков Дмитриевич

ПЕТРОВ Василий Николаевич

улуус   бэтэрээннэрин
сэбиэтин   пленумугар

уопсастыбаннай тэрилтэлэргэ

Бүтүүтэ. Иннин 1 стр. көр



3“Эркээйи”2017 сыл, муус устар 5 күнэ, сэрэдэ

1997 с. күһүнэ. Сарсыарда эрдэ Андрей УАЗ мас-
сыынатынан эдьиийин аахха тиийэн кэллэ. Бүгүн эрдэ
болдьоһуллубут былаанынан Тамара Васильевна,
Николай Петрович Докторовтары куоракка киллэрэр.
Кинилэри кытта “Майа-ТВ” эрэдээктэрэ Февронья Нико-
лаевна Охлопкова, оператор Илья Валентинович Мака-
ров киирсэллэр. Дьоно аанньа утуйбатах көрүҥнээхтэр.
Буолумуна, бүгүн Дьокуускай куоракка киирэн ааспыт
кэмҥэ эргиллиэхтэрэ турдаҕа…

Августа Романовна, Егор Дмитриевич Саввиннар
итии чэйдээх остуолунан көрүстүлэр. Андрей дьонун
убайыгар туттаран, бэйэтэ хомуна охсон үлэтин наада-
тынан барда.

Егор Дмитриевич былааннаммыт маршрутунан эрэл-
лээх «Жигулитынан», Докторовтар аан бастаан аал уоту
оттунан, алаһа дьиэни тэриммит, үлэ үөрүүтүн,
үлүскэнин билбит дьоллоох Дьокуускай куораттарын
устунан айаны саҕалаата. Куораты күһүҥҥү сыа-хаар
тохтуу-тохтуу үллүктүүр. 

Николай Петрович, били Егорун көрүстэ да кэпсээнэ-
ипсээнэ хам буолбат бэйэтэ  ис-иһигэр киирэн чуумпу-
ран олордо. Бэйи эрэ, хайдах этэй, аан бастаан үлэһит
буолуу… Егор даҕаны күтүөтүн туругун өйдөөн,
эдьиийинээн аргыый аҕай кэпсэтэ истилэр…

1952 с. «Якутстрой» трескэ оһохчутунан үлэҕэ
киирбитэ. Аармыйаҕа сылдьан оһох тутуутугар
үлэлээбит буолан уопуттаах оһохчут Иван Николаевич
Петровскай билиниитин тута ылбыта. Иван Николаевич
сүрэхтээх, үлэһит эдэркээн киһиэхэ эрэнэн алта ый
үөрэтиэхтээҕин оннугар биир ый бэйэтин кытта илдьэ
сылдьаат, прораб Жучковка: «Алексей Ильич, эдэр
киһибит үтүө оһохчут эбит. Кини билигин соҕотоҕун
үлэлиир кыахтаах», ‒ диэн мэктиэлээбитэ. Ити кэмҥэ
таас дьиэлэри тутар биригээдэлэр матырыйаал суох
буоллаҕына тута оһох тутуутугар үлэлэһэллэрэ. Кини-

лэр биригэдьиирдэрэ Николай Петрович Смирнов биир
түгэҥҥэ эмиэ оһох тутуһа кэлбитэ. Биллиилээх таасчыт
Смирнов ыраас, түргэн, биир да хамсаныытын
сыыспакка хамсанар уолу бэлиэтии көрбүтэ.
Сынньалаҥҥа кини аттыгар кэлэн: «Коля, мин
биригээдэбэр таасчытынан үлэлиэҥ этэ дуо?» ‒ диэн
табаҕын буруотун ытыһынан сапсыйа-сапсыйа
ыйыппыта. Соһуйбучча ах баран ылбыта, онтон
сөбүлэһэрин биллэрбитэ. Утаакы буолбатаҕа, аны
таасчыт буолбута. Итинник саҕаламмыта кини
унньуктаах уһун 40-тан тахса сыл муҥутуурдук
баһылаабыт идэтин таба тайаныыта.

Билигин куорат араас таас тутууларынан
киэркэйбитин сэргии көрө истэ. Аан бастаан долгуйбута
ааһан кэпсэтиигэ кыттыста. Кэпсиирэ, сэһэргиирэ да
элбэх. Өрүс училищета, типография дьиэтэ, нуучча дра-
матическай тыйаатыра, куорат баанньыга, 62 кыбар-
тыыралаах олорор дьиэ, онно «Волна» кафе, механиза-
ция дьиэтэ, «Лена» гостиница, ЯФАН дьиэтэ… Кини
тутуспут, биригэдьиирдээбит дьиэлэрэ. ХХ үйэ иккис
аҥарыгар куорат киинин киэргэтэр бастакы улахан
тутуулар этилэр эбээт…

ЯФАН аттыгар саха биллиилээх суруйааччыта Инно-
кентий Артамонов турар. Массыынаттан түһээт
илиилэрин даллатан кууһан ылла. Оҕо саас доҕоро,
сыл-хонук аастаҕын аайы күндү даҕаны… «Хайа
доҕоор, өйдүүр инигин?», «Оттон били Чараҥ сайылык-
пытыгар ол сайын этэ дии…», «Көр эрэ, Аттамаан
алааһын халдьаайытыгар…» диэн хаадьылаһа, үрүт
үрдүгэр ыйыталаһа, бэйэ-бэйэлэрин сэҥээрсэ түстүлэр.
Туох соруктаах көрсүбүттэрин өйдүү охсон Иннокентий
Иванович сиэбиттэн «Көтүү» диэн хоһоонун
хомуурунньугун таһааран арыйа баттаат «Таасчыт
доҕорбор» хоһоонун дорҕоонноохтук ааҕан кэбистэ.
Мантан сиэттэрэн хоһоон уонна доҕорун туһунан
«Таасчыт» диэн сэһэн-уочарката хайдах суруллубутун
кэпсээтэ: «Арай биирдэ Архип Георгиевич
Абаҕыыныскайдыын саҥа тутулла турар түөрт
мэндиэмэннээх дьиэ бэрт түргэнник үрдээбитин сөҕө
көрөн кэпсэттибит. Мин: «Бу дьиэни мин доҕорум
биригээдэтэ тутар», ‒ диэн кэпсээччи буоллум. Архип
Георгиевич иилэ хабан ылан: «Дьэ, дьиҥнээх хорсун
дьон үлэлииллэр, үчүгэй аҕай уочарката суруй эрэ», ‒
диэн сүбэлээтэ. Кырдьык даҕаны, тоҕо суруйбакка
сылдьабыный диэн мөҕүттэ түһээт тута суруйбутум»
Очерк бастаан «Эдэр коммунист» хаһыакка бэчээттэм-
митэ. Кэлин 1965 с. 21 тэттик кэпсээнтэн таҥыллан тах-
сыбыт «Таасчыт» кинигэ эдэр саас, бастакы килбик
таптал, үлэҕэ уһуйуллуу туоһута буолан: «Истиҥник
саныыр дьоннорбор: Тамара Васильевнаҕа уонна

Николай Петровичка! Бу кинигэм эһиги эдэр сааскытын
уонна күүрээннээх, өрөгөйдөөх үтүө кэмнэргитин
өйдөттүн! И.Артамонов. 20.09.1983 с. Якутскай к.» диэн
анабыл суруктаах Докторовтар дьиэ кэргэн архыыпта-
рыгар кичэллээхтик уурулла сылдьар.

Иннокентий Иванович Артамонов Николай Петрович
Тамара Васильевналыын куоракка ыал буолан, дьиэ-уот
туттан сылдьар ыалдьыттаах, хонор хоноһолоох
олорбуттарын аҕынна: «Ол кэмҥэ, устудьуоннуу
сылдьан сылдьар ыалын да аҕыйах. Сороҕор 20-чэ
буолан биирдэ кутулла түһэрбит. Онно иһит-хомуос
булан аһатан, хонору хоннорон, салгыыры салҕаан
ыыталлара».

«ЯФАН дьиэтин тутуутугар 10 эрэ киһилээх
биригээдэлээҕим. Кинилэр истэригэр таасчыттар үһүө
эрэ этибит: мин, саамай кырдьаҕаспыт Михаил Корни-
лов уонна эдэркээн Михаил Собакин. Прорабпыт Нико-
лай Алексеевич Тарасов эппит тылын толорбута. Кэлэн
сүбэлиирэ, үлэ хаамыытын билсэрэ, матырыйаалынан
төһө кыалларынан хааччыйбыта. Баараҕай тутуу была-
аннаммыт кэмигэр тутуллубута», ‒ диэн салгыы кэпсиир
Николай Петрович. Кини ЯФАН баараҕай дьиэтин
таһыгар «кырдьык мин тутуспут дьиэм» диэбиттии, бэрт
өр саҥата суох көрөн турда.

1959 с. Москва куорат аатырбыт тутааччыта Затвор-
ницкай Владимир Андреевич биригээдэтэ
социалистическай куоталаһыыга ыҥырбыта. Ити кэмҥэ
бачыым, социалистическай куоталаһыы үлэҕэ көҕүлүүр
ураты суолталаахтара. В.А.Затворницкай «Семьсот пер-
вый этаж» диэн кинигэтигэр маннык суруйбутун Николай
Петрович санаан кэллэ: «Как раз в ту пору приехал в
гости мой заочный знакомец из Якутска Николай Докто-
ров, с которым мы уже почти полгода соревновались.
Докторов и его парни работали в трудных условиях, на
вечной мерзлоте, но не побоялись померяться силами с
москвичами. Иногда ко мне попадалась якутская газета
на русском языке. В ней писали, что Докторов выполнял
сменные нормы процентов на 150‒170. Если по процен-
там судить, то мы больше давали: на круг около 220
выходила. Но как тут сравнивать, нормы‒то у нас с ним
были разные». Кырдьык, киирсиилээх күрэх этэ. Онтон
Москваҕа социалистическай күрэхтэһии
кыттыылаахтарын сүбэ мунньахтарыгар тиийэн сирэй
көрсүһүү. Ый аҥара бииргэ алтыһыы, киин сир
таасчыттарын мындырдарыгар үөрэнии, 10 этээстээх
дьиэ истиэнэтин уурсуу ‒ барыта олоххо умнуллубат
кэми, тутааччы идэтинэн киэн туттууну хаалларбыта.

Умнуллубат, өйтөн-сүрэхтэн сүппэт түгэннэр
элбэхтэр. Айан салҕанан истэ. Аан бастаан бэйэтигэр
туттубут Софронов аатынан уулуссаҕа турар дьиэтэ

бэрт сэргэх көрүҥнээх хаһыс да хаһаайыныгар турарын
көрөн сүрдээҕин астынна. Ол кэмнээҕи салайааччыта
Ефим Львович Жорницкай өйөөһүнүнэн, доҕотторун
көмөтүнэн үлэ чааһын кэнниттэн туппута. Манна
улааппыттара улахан оҕолоро. «Ньукулай, эн оҥорбут
ааннарыҥ, оһоҕуҥ бэйэлэринэн тураллар дии», ‒ диэн
бэрт сэмэйдик ыал ийэтэ, хаһаайката буолууну аан
бастаан билбит дьиэтигэр киирэн Тамара Васильевна
долгуйан сибигинэйэ былаастаан эттэ.

Эбиэккэ аатырбыт тутааччы, Социалистическай Үлэ
Дьоруойа Михаил Семенович Сергеев кэргэнинээн Ели-
завета Васильевналыын толору астаах остуолларын
тардан олороллоругар тиийдилэр. Дьиэ кэргэнинэн
үйэлээх доҕордоһуу. Олох биир дьикти өрүтэ. Елизавета
Васильевна, Тамара Васильевна дөксө ыал буола
иликтэриттэн дьүөгэлиилэр. Ахтыһан көрүстүлэр. Дьиэ-
уот, оҕо-уруу туһунан сэһэн уһаан куукунаҕа хааллылар.
Михаил Семенович, Николай Петрович саала хоско кии-
рэн 60-с сылларга Дьокуускайга таас тутуу үлэтэ күүскэ
тэнийбитин, бииргэ үлэлээбит дьонун ахтан-санаан бэрт
уһуннук кэпсэттилэр. «Якутстрой» трест управляющайа
Ефим Львович Жорницкай, прорабтар Николай Алексе-
евич Тарасов, Алексей Ильич Жучов, Валентин Михай-
лович Алантьев, Александр Никитич Захаров, комсомол
сэкирэтээрэ Алексей Оконешников, каадыр отделын
начаалынньыга Григорий Денисович Старовойтов, ТМУ
начаалынньыга Дмитрий Макарович Холмогоров ол
кэмҥэ хас биирдии үлэһит тус олоҕор кытта болҕомто
ууралларын сөхтүлэр. Бииргэ үлэлээбит доҕотторун:
кырдьаҕас оһохчут Иван Николаевич Петровскай, бил-
лиилээх таасчыт Николай Петрович Смирнов, Николай
Петрович бастакы  көмөлөһөөччүлэрэ Анна Домникова,
Анна Лысейко, Ольга Шулик, биригээдэ үлэһиттэрэ
Николай Саввин, Александра Федорова, Михаил Корни-
лов, Афанасий Данилов, Алексей Докторов, Хасан
Махито, Анатолий Марков, Юрий Егоров, Николай Бус-

лаев, Виктор Старостин, Роберт Петров, Семен Сабу-
ров, Амир Соломейн уо.д.а., кырааскаһыт кыргыттар
Анна Кузьмина, Таня Шепелева, Вера Аксенова, кранов-
щиктар Александр Кокорин, Сы Чжань И Артур Михай-
лович, Афанасий Данилов, Анатолий Марков, аан
бастаан Москваҕа баралларыгар дэлэгээссийэ сала-
йааччыта Василий Андреевич Тарасов ааттара
дорҕоонноохтук ааттанна. Араас омук: саха, нуучча,
украинец, татаар, кэриэй иллээхтик, эйэлээхтик
сылдьыбыттарын, бэйэ-бэйэни ытыктаһыы баарын
аҕыннылар. Оттон аан бастаан биригэдьиирдээбит
ЯФАН дьиэтин тутуутугар тэрилтэ үлэһиттэрэ бүттүүн
тахсан субуотунньуктааһыннара, тутатына бөх
хомуллан, тиэллэн иһиитэ үлэ тэтимэ түргэтииригэр
көмө буолбутун махтал тылларынан өйдөөн-санаан
аастылар. Аан бастакынан филиал тутаах үлэһитэ
Николай Васильевич Черскэй, субуотунньук салайаач-
чыта, филиал кырдьаҕас үлэһитэ Валентин Николаевич
Суханов үлэ таҥастаах, күрдьэхтээх кэлэн үөрэ-көтө
туралларын санаан сирэйдиин-харахтыын сырдаан
ыллылар. «Киин куоракка таас тутуу сайдыытыгар
биһиги бастакылар кэккэлэригэр баар этибит», ‒ диэн
астынан сарын-сарыннарын таптайыстылар.

Иккиэн илии илиилэриттэн ылсан турдахтарына,
Михаил Семенович: «доҕоор, ити кэмҥэ үлэлээбит дьон
аҕыйах хааллыбыт. Майа телевидениетигэр үлэлиир
оҕолор маладьыастар. Коля, Дьокуускайга үлэлээн
ааспыккын үйэтитэн бу уста сырыттахтара үчүгэйин», ‒
диэтэ. Таһырдьа тахсыбыттара күн номнуо ырааппыт.

Саввиннарга кэлэн чэйдии олордохторуна, Андрей
буоларын курдук, бэрт ыксалынан киирэн:
«Таһаҕаспытын барытын базаттан ыллыбыт, уолаттар
Даркылаахха бардылар, паромҥа уочараттыахтара,
биһиги эмиэ ыксыаҕыҥ», ‒ диэн дьонун тиэтэттэ. Егор
ойон туран Февронья Николаевнаҕа дьоҕус суулааҕы
туттаран кэбистэ. «Көрдөһүүгүтүн толордум,
кинохранилище үлэһиттэрэ көрдөөн-көрдөөн буллулар.
Манна 1954, 1959 сс. Иркутскайдааҕы киинэ хроникатын
студиятын устуулара бааллар». Дьиэлээхтэргэ
махтанан айаҥҥа турдулар.

Паром биэрэктэн хоҥнон аргыый аҕай тус илин диэ-
ки эргийдэ. Николай Петрович массыынаттан тахсан
бүгүҥҥү күннээҕи ааспыкка төннүүтүн санаан, Өлүөнэ
эбэ ыраас салгынын эҕирийэ турда.

Николай Петрович бука санаан аастаҕа аан бастакы
кирпииччэни уурбут, бастаан таас дьиэ муннугун
таһаарбыт күннэрин, үлэ диэн күүрүүлээҕин,
тахсыылааҕын билбит үтүөкэн кэмнэрин. 

Софья ДмиТриевА.
Майа

ааспыкка  төннүү...

ДьыллАР уонна ДьОННОР
тутуу ‒ олох сиэркилэтэ

1997 с. тыыл, үлэ бэтэрээнэ, Ленин
уонна “Октябрьскай революция” уордьан-
нар кавалердара, Саха АССР үтүөлээх
тутааччыта, Мэҥэ Хаҥалас оройуонун
Бочуоттаах гражданина Николай Петрович
Докторов 70 сааһын туолуутугар «Майа
ТВ» «Үйэлээх тутуу маастара» диэн доку-
ментальнай киинэни устубута.

Саха АССР үтүөлээх тутааччыта Николай Петрович ДОКТОРОВтөрөөбүтэ 90 сылыгар 

Н.П.Докторов ‒ тутуу биригэдьиирэ

Дьокуускайга ЯФАН дьиэтин тутуу Тутуу биригээдэтэ



Күндү балтым, ийэбит, эбэбит, хос эбэбит, Хара
нэһилиэгин олохтооҕо

ПЕТРОВА Александра Саввична 
бу дьыл муус устар 1 күнүгэр олохтон эмискэччи
туораабытын туһунан билэр дьонугар, дириҥник курутуйан
туран, биллэрэбит.

Убайа, оҕолоро, 
күтүөтэ, кийиитэ, сиэннэрэ, хос сиэннэрэ.

Улуус доруобуйа харыстабылыгар салалтата,
боропсойууһун кэмитиэтэ каадыр отделын исписэлииһигэр
Баишева Агафья Владимировнаҕа тапталлаах ийэтэ
итиэннэ чугас аймахтарыгар, үлэ бэтэрээнэ

ПЕТРОВА Александра Саввична 
ыарахан ыарыыттан олохтон туораабытынан дириҥ
кутурҕаннарын тиэрдэллэр.

Күндү бырааппытыгар, убайбытыгар Афанасийга,
кийииппитигэр, саҥаспытыгар Агафьяҕа, уолларыгар
Антоҥҥа уонна кинилэр чугас дьонноругар тапталлаах ийэ-
лэрэ, эбэлэрэ, хос эбэлэрэ, Хара нэһилиэгин олохтооҕо,
үлэ бэтэрээнэ

ПЕТРОВА Александра Саввична 
ыарахан ыарыыттан эмискэ олохтон туораабытынан дириҥ
кутурҕаммытын тиэрдэбит.

Нуораҕанаттан, Майаттан, Табаҕаттан, 
Төҥүлүттэн, Күһүүртэн аймахтара.

Күндү ийэбит, эбэбит, хос эбэбит, Доллу
нэһилиэгин олохтооҕо

КАНДИНСКАЯ Любовь Дмитриевна 
бу дьыл муус устар 2 күнүгэр ыарахан
ыарыыттан 70 сааһыгар Күн сириттэн
туораабытын туһунан аймахтарбытыгар,
билэр дьонугар, курутуйан туран,
биллэрэбит.

Оҕолоро, сиэннэрэ, хос сиэннэрэ.

«Тумул» ТХПК кэлэктиибэ
хаһаайыстыбаҕа өр сылларга үтүө
суобастаахтык үлэлээбит үлэ бэтэрээнэ,
Доллу нэһилиэгин олохтооҕо

КАНДИНСКАЯ Любовь Дмитриевна 
ыарахан ыарыыттан олохтон туораабытынан
оҕолоругар, сиэннэригэр, кийииттэригэр,
күтүөттэригэр, чугас дьонугар дириҥ
кутурҕанын тиэрдэр.

«Дойду нэһилиэгэ» МТ дьаһалтата,
уопсастыбаннаһа, дьокутааттара, «Алгыс»
кырдьаҕастар сэбиэттэрэ үлэ бэтэрээнэ,
нэһилиэк олохтооҕо

КАНДИНСКАЯ Любовь Дмитриевна 
ыарахан ыарыыттан олохтон туораабытынан
оҕолоругар, сиэннэригэр, чугас дьонноругар
дириҥ кутурҕаннарын тиэрдэллэр.

Күндү ийэбит, кэргэним, эдьиийбит,
балтыбыт, үлэ бэтэрээнэ, Майа олохтооҕо

ГЕРАСИМОВА Татьяна Иннокентьевна 
ыарахан ыарыыттан олохтон туораабытын
туһунан аймахтарыгар, билэр дьоммутугар,
курутуйан туран, биллэрэбит.

Кэргэнэ, оҕолоро, бииргэ төрөөбүттэрэ.

Өр сылларга бииргэ үлэлээбит бэтэрээн
үлэһиппит

ГЕРАСИМОВА Татьяна Иннокентьевна 
ыарахан ыарыыттан Күн сириттэн туораабыты-
нан кэргэнигэр Герасимов Дмитрий
Гаврильевичка, оҕолоругар, аймахтарыгар
дириҥ кутурҕаммытын тиэрдэбит.

Майа лиссиэйин кэлэктиибэ.

Бииргэ үөрэммит үөлээннээхпит
ГЕРАСИМОВА Татьяна Иннокентьевна 

ыарахан ыарыыттан олохтон туораабытынан
кэргэнигэр, оҕолоругар, бииргэ
төрөөбүттэригэр дириҥ кутурҕаммытын
тиэрдэбит.

Табаҕа орто оскуолатын
1976 с. бүтэрбиттэр.

«Бүтэйдээх нэһилиэгэ» МТ
дьаһалтата, дьокутааттарын,
бэтэрээннэрин сэбиэттэрэ,
уопсастыбаннаһа нэһилиэк Бочу-
оттаах гражданина, ытык
олохтооҕо, тыыл, үлэ бэтэрээнэ

АРГУНОВ 
Василий Трофимович 

бу дьыл муус устар 1 күнүгэр Күн
сириттэн туораабытынан бары
аймахтарыгар дириҥ
кутурҕаннарын тиэрдэллэр.

«Холгума нэһилиэгэ» МТ
дьаһалтата, дьокутааттарын
Сэбиэтэ, кырдьаҕастарын сүбэтэ
ытыктыыр биир дойдулаахпыт, үлэ
бэтэрээнэ, нэһилиэк олохтооҕо
ЕФИМОВ Василий Гаврильевич 
бу дьыл муус устар 3 күнүгэр Орто
дойдуттан соһумардык туораабы-
тынан Ефимов Гаврил Степано-
вичка уонна кини дьиэ кэргэнигэр,
Петрова Яна Григорьевнаҕа, чугас
дьонугар, аймахтарыгар дириҥ
кутурҕаннарын тиэрдэллэр.

Индексэ: 54885 Кээмэйэ: 1 б.л.
Тираһа: 2300 Сакааһын №рэ: 24

Хаһыат бэчээккэ бэриллэр графига 15.00 ч.
Бэчээккэ бэрилиннэ: 15.00 ч.

4 “Эркэ э йи”2017  сыл, муус устар 5 күнэ, сэрэдэ илдьит R

1000 м. Тыйдар. Сүүрдүүнү
барыллыырга федерациябыт тутаах киһитэ,
ХХ үйэ бастыҥ тириэньэрэ Николай
Платонов этиитин өйөөн, тыйдары 1000 м
сүүртүбүт. Эдэр, оҕо сылгылары киһи
улаханнык саҥарыан баҕарбат.  Сорохторо
өссө сүүрэллэрин өйдүү да илик
буолуохтаахтар. Субу илин былдьаһыыга
уонтан тахса тый боруобаланна. Бастакы
түһүмэххэ түөрт тый сүүрдэ. I миэстэни
Нөөрүктээйиттэн Еремей Колесов кэтэх
тыйа, СӨ маастара сүүрдээччилээх
Красавчик, II миэстэни Араҥас нэһилиэгиттэн
Валериан Петров эрчийбит, сүүрдүбүт тыйа
Беркут, III миэстэни Араҥастан Семен Касе-
нов Чолбоно ыллылар. Кыайыылаахтарга
бирииһи Мэҥэ Хаҥалас улууһун ат
сүүрдүүтүгэр уонна успуордугар федерация-
тын бэрэссэдээтэлэ Ньургун Пинигин
туттартаата. 

Иккис түһүмэх. Сэттэ тый илин-кэлин
түһүстэ. I миэстэ ‒ Сыыдам, Ходоро
нэһилиэгэ, пиэрмэр Аркадий Дмитриев
тыйын Юрий Александров баайан, Гаврил
Михайлов‒Гансуу сүүрдэн кыайыы өрөгөйүн
биллилэр. Чемпионнарга Ленин аатынан
сопхуоска сааһын тухары сылгыһыттаабыт,
улуус Бочуоттаах гражданина Н.И.Атласов
оҕолоро, сиэннэрэ бириис туттардылар. II
миэстэ ‒ Тараҕай нэһилиэгиттэн Павел
Слепцов хоҥор дьүһүннээх тыйа
Карамелька. Сүүрдээччитэ Сергей Марков.
Бирииһи бааһынай хаһаайыстыба баһылыга
Сергей Романов туттарда. Ону таһынан вете-
ринарнай управление анал бирииһин Екате-
рина Аммосова, кэллиэгэтигэр Павел
Слепцовка анаата. Мөҥүрүөн нэһилиэгиттэн
Андрей Харитонов бэйэтин тыйын Игрогу
сүүрдэн, үһүс миэстэни ылары ситистилэр.
Баайааччыта Константин Кычкин.
П.Г.Васильев аатынан бириискэ тигистилэр.

1400 м. Тиҥэһэлэр. Түөрт сылгы
сүүрбүтүттэн бу сайыҥҥы улуус ыһыаҕар
Мэҥэ Хаҥалас нэһилиэктэрин
баһылыктарын СУПЕР БИРИИСТЭРИН
кыайыылааҕа, Маттаттан Константин Кычкин
тураҕас биэтэ бастакы миэстэни ылла.
Сүүрдээччитэ Варганынан хаста да рекорд
оҕустарбыт Андрей Харитонов. II миэстэ ‒
Тараттан Семен Олесов Сандаарата.
Күндүгэ уонна Сандаараҕа М.Н.Скрябин
оҕолоро, сиэннэрэ бириис олохтоон
туттардылар. III миэстэ ‒ Саһарҕа, эмиэ
Тараттан. Хаһаайына Владимир Ильин, баа-
йааччыта Егор Яковлев. Кинилэргэ
И.Е.Платонов бирииһэ ананна. 

1400 м. Саха сиригэр төрөөбүт, өссө
ситэри чопчулаан биэрдэххэ, улууспутугар
эрчиллэ сылдьар, ыраас хааннаах кэтэх
тиҥэһэлэр сырыстылар. Сахая ‒ Матта, Иван
Кычкин биэтэ. Сүүрдээччитэ Руслан
Куличкин. Онтон Ника ‒ Сото, Егор Захаров
биэтэ. Манна көрдөһүүнэн, боруобалыы
таарыйа, Егор тыйын Люциананы сүүртэ.
Тый кэпсэтиинэн урут барда. Манна биири
бэлиэтиэх тустаахпын. Ника Орто дойдуга
төрөөн баран хаһан да сүүрэ илик. Сахая
Дьокуускайынан, Маттанан хаста да
сүүрбүтэ. Сахая эрдэ барбыт Люциананы
эккирэттэ. Ника соһуйда быһыылаах хаалан
хаалаахтаата. Эргииргэ киириигэ Сахая
Люциананы ситтэ. Тэҥҥэ көнөҕө
таҕыстылар. Сахая фиништиир тэтимин тый
тулуйбата. Аны, Ника уһуктан, балай эмэ
баһырхайдык фиништээн, тыйы биир уста
курдук кэннигэр хаалларда. Бастаабыт
Сахая В.И.Герасимов анал бирииһинэн
наҕараадаланна. Ника
И.Г.Стручков‒Тиэрээмпий оҕолоро, быраат-
тара олохтообут бириистэринэн, Люциана

А.А.Михайлов бирииһинэн
бириэмийэлэннилэр.

1400 м. Бу түһүмэххэ биэс сылгы илин
былдьаста. I миэстэ ‒ Хаптаҕайтан Иван
Давыдов биэтэ Күөрэгэй. Сүүрдээччитэ СӨ
маастар жокейа Егор Оконешников.
Бастыҥнарга «Чүүйэ» МУТ дириэктэрэ
Святослав Кириллин бирииһин анаата. II
миэстэ ‒ матталар Бойколора. Хаһаайына,
баайааччыта, сүүрдээччитэ Руслан Кулич-
кин. «Хорообут» ХЭТ дириэктэрин Прокопий
Плотников бирииһин ыллылар. III миэстэ ‒
Дьаҥхаады нэһилиэгиттэн Аартык.
Афанасий Павлов чааһынай сылгыта. Бу
сылгы Тумулга Виктор Кандинскайга
эрчиллэр. Киниэхэ бирииһи тыа
хаһаайыстыбатын управлениетын салайаач-
чыта Иван Аргунов туттарда. Ону таһынан
улуустааҕы ат сүүрдүүтүгэр уонна успуорду-
гар федерациятын чилиэнэ, урбаанньыт,
Төхтүртэн төрүттээх Владимир Владимиров
биир дойдулаахтарыгар Аартыктаах
Афанасийга анал бирииһин бэлэхтээтэ.

1600 м. Бу уһуҥҥа сэттэ ат күөн көрүстэ.
Сүүрдүү бырагырааматынан төрдүө этилэр
да, мээрэйгэ баппатах аттар эбиллэн биэрди-
лэр. Илииттэн ыытыы буолан сылгылар

оһой-хоһой бараахтаатылар. Эрэл (Дьа-
быыл), Уолчаан (Павловскай), Орлик
(Табаҕа) сүүрүүнү баһылыыллар. Бу үс сыл-
гы бэйэлэрин икки ардыларыгар бириистээх
миэстэни үллэстэллэрэ сэрэйиллэр буолар. I
миэстэ ‒ Иван Оконешников эрчийбит
Уолчаана. Жокейа Егор Оконешников. Саха
ынахтарын иитэр пиэрмэр Аркадий
Дмитриев олохтообут бирииһин уонна СӨ
Тыа хаһаайыстыбатыгар үтүөлээх үлэһитэ,
ат сүүрдүүтүн энтузиаһа Петр Шамаев
сырдык аатыгар нөөрүктээйилэр олохтообут
бириистэрин ыллылар. II миэстэ ‒
Табаҕаттан ветеринар Павел Слепцов
Орлига, сүүрдээччитэ Сергей Марков.
Н.Д.Федоров оҕолоруттан, сиэннэриттэн
уонна улуустааҕы ветеринарнай управление
бириистэринэн бириэмийэлэннилэр. III
миэстэ ‒ Эрэл (Дьабыыл), хаһаайына,
баайааччыта, сүүрдээччитэ Саха сирин
ДЕРБИ бирииһигэр кыайбыт жокей Гаврил
Попов. Аркадий Дмитриевтэн бириис ылла. 

2400 м. I миэстэ ‒ Хаптаҕайтан
Барахсан. Баайааччыта, хаһаайына Иван
Давыдов. Чемпионнарга Нөөрүктээйи
нэһилиэгин баһылыга Николай Федоров
бириис анаан туттарда. II миэстэ ‒

Ороссолуодаттан Король. Хаһаайына,
тириэньэрэ Анатолий Сергеев. Бирииһи
сылгыһыт, ат баайааччы
В.В.Осипов‒Баһыччаан оҕолоро, сиэннэрэ
анаатылар. III миэстэ ‒ олохтоохтор
Куйаардара. Бу сүүрүккэ Николай Платонов
бирииһин туттарда. 

3200 м. Саха Өрөспүүбүлүкэтин
Бырабыыталыстыбатын бирииһигэр мантан
сайын боруобаланыахтаах сылгылар. Бу
уһуҥҥа биһиги сүүрүктэрбитин боруобалыы,
аат ааттаан Амма ааттаахтара Буги уонна
Самныбат кэллилэр. Кинилэргэ ыалдьа, укса
арыалдьыттара үс «УАЗ» массыынанан
толору кэлбиттэр. Саамай долгутуулаах,
уксуулаах оонньуу бу сүүрдүүгэ буолла.
Старт. «Тумул» ТХПК сүүрүгэ аатырбыт
Кустукпут быраата Күндээр сүүрүүнү
баһылыыр. Иккис Амма Бугита, үһүс
хаптаҕайдар Дуорааннара, төрдүс аммалар
Самныбаттара. Буги Күндээргэ сыыйа
чугаһаан истэҕин аайы Күндээрбит атан
истэ. Дуорааммыт иннигэр Самныбат киир-
дэ. Бастакы эргиири маннык бэрээдэгинэн
кэлэн көрөөччүлэр иннилэринэн ааһаллар.
Уҥуоргу көнөҕө Күндээр тэтимин эбэн биэ-
рэр. Атыытын лаппа улаатыннарар. Күндээр
буолан уксубут дьон уруйдаан, айхаллаан
бараллар. Халты тэбинэн охтубатыгар
Дьөһөгөй Айыыттан балай эмэ көрдөспүт
буолуохтаахтар. Дуорааммыт уһун көнө
бүтүүтэ Самныбаты ситэн, иннигэр түһэр.
Финиш. Күндээр! Буги, Дуораан!
Кыайыылаах Күндээргэ Алексей Васильев
бирииһин, Бугига Алексей Васильев
атастара, доҕотторо, үөлээннээхтэрэ бириис
туттардылар. Дуорааҥҥа В.П.Петров бириис
туттарда.

1600 м. Хаарынан сүүрдүү. Улууспут
сылгыһыттарын аттара арҕастарынан 138
см. Хапсыбыт сылгылар сүүрдүлэр.
Чүүйэлэр Сэргэхтэрэ бэрт үчүгэйдик кэлэн
иһэн, халты тэбинэн иккитэ охто сырытта.  I
миэстэ ‒ Харачаас, Семен Олесов сылгыта,
Араҥас нэһилиэгэ. II миэстэ ‒ Догдоҥоттон
Алексей Федотов Буяна. III миэстэ ‒ Ходо-
роттон Андрей Михайлов ата Сэргэх. Кыа-
йыылаахтарга барыларыгар   Ходоро
баһылыга Алексей Васильев бириис
туттартаата.

Күрэхтэһии бүтүүтүгэр Нөөрүктээйи
сылгыһыта, баайааччыта, СӨ Тыа
хаһаайыстыбатыгар туйгуна Валерий
Сивцеви төрөөбүт күнүнэн истиҥ эҕэрдэ
тылларынан, бэлэҕинэн улуус мунньаҕын
дьокутаата, ат успуордугар уонна
сүүрдүүтүгэр федерациятын бэрэссэдээтэлэ
Ньургун Пинигин эҕэрдэлээтэ. Улуус
баһылыгын грамотатын Иван Давыдовка тыа
хаһаайыстыбатын управлениетын
салайааччыта Иван Аргунов туттарда.

Сүүрдүү тэрээһинигэр күүс-көмө, сүбэ-
ама буолбут дьоммутугар барыларыгар
истиҥ махталбытын тиэрдэбит. Аныгыскы
сүүрдүү муус устар 8 күнүгэр М.М.Сотников
аатынан Куоҥ Харах ипподромугар буолуоҕа.
Ол иннинэ субу быыһык күн Аммаҕа ыытыл-
лар. 

Иннокентий АММОСОВ, 
улуус ат сүүрдүүтүгэр уонна 

успуордугар федерациятын толорооччу
дириэктэрэ.

чҮҮйэ  эбэҔэ  тҮҺҮлгэлэнэн...
успуорт

Ааспыт өрөбүл күн Ходоро нэһилиэгэ
төрүттэммитэ 195, Мэҥэ Хаҥалас оройуонугар сопху-
остар тэриллибиттэрэ 50, Ленин аатынан сопхуос
Чүүйэ отделениета 50 сылларыгар анаммыт ат
сүүрдүүтэ Чүүйэ Эбэҕэ түһүлгэлэннэ. Дьөһөгөй
оҕолорун сүүрдүү аһыллыытыгар түмсүбүт дьоҥҥо
„Ходоро нэһилиэгэ“ МТ баһылыга Алексей Васильев,
улуустааҕы ат сүүрдүүтүгэр уонна успуорка
федерациятын бэрэссэдээтэлэ, өрөспүүбүлүкэ ат
успуордугар федерациятын чилиэнэ, улуус
дьокутаата Ньургун Пинигин, „Нөөрүктээйи
нэһилиэгэ“ МТ баһылыга Николай Федоров, улуус тыа
хаһаайыстыбатыгар управлениетын салайааччыта
Иван Аргунов эҕэрдэлэрин тиэртилэр. 

Ньургун Пинигин, Валерий Сивцев, Егор Оконешников, 
Еремей Колесов, Владимир Владимиров


